
शालिनी श्रीवास्तव
जयपुर (हिलव्यू समाचार)। 
मोदी और शाह की रणनीति ने 
राजनैतिक परिभाषा को अब 
जाकर सही मायने दिए हैं। नेता की 
पहली नीति और नियत जनता के 
दुःख,सुख और साथ से जुड़ी होती 
है न कि स्वहित से यह कहना है 
अमित शाह का।  

2014 का मोदी युग का 
उदयकाल भारत को एक नए सूर्य 
के दर्शन करवा रहा है और इस 
नए सूर्य के दर्शन में जो भी बाधाएँ 
आ रही हैं उसे मोदी और शाह की 
युगल शक्ति ने पग-पग पर मात दी 
है और लगातार दे रहे हैं।

20 फरवरी को अमित शाह ने 
राजस्थान को एक बड़ा सन्देश दे 
दिया कि 2047 यानी 1947 के 
बाद 2047 भारत के इतिहास का 
स्वर्णिम काल होगा जो भारत को 
सोने की चिड़िया के नाम से फिर 
विश्वपटल पर अंकित करेगा।

माननीय प्रधानमंत्री नरेंद्र 
दामोदारदास मोदी की तरह ही 
माननीय अमित शाह भी देश की 
मज़बूत दशा के दृढ़ संकल्प की 
गहरी  तस्वीर राजस्थान की जनता 
की आँखों में साक्षात उकेरी है और 
स्पष्ट कर दिया है कि बस आप ही 
यानी जनता ही हमारी उत्तराधिकारी 
है। परिवारवाद की काली छाया से 
भाजपा हमेशा दूर थी और दूर ही 
रहेगी। राष्ट्र को समर्पित केवल 

ख़ास ही नहीं आम कार्यकर्ता को 
कोई भी बड़ी ज़िम्मेदारी भाजपा 
दे सकती है। इसीलिए राष्ट्रप्रेम 
सर्वोपरि रखें और राष्ट्रहित को 
अपना लक्ष्य बनाएँ। राजस्थान में 
भाजपा के लोकसभा चुनाव के 
लिए महत्वपूर्ण दौरे अब आरम्भ 
हो गए हैं। केंद्रीय गृह मंत्री अमित 
शाह ने 20 फरवरी यानी एक ही 
दिन में बीकानेर, उदयपुर और 
जयपुर का दौरा कर नौ लोकसभा 
सीटों के कार्यकर्ताओं से सीधे 
संवाद साध लिया है इस दौरान 
जयपुर में प्रबुद्धजन 
सम्मेलन आदर्शनगर 
में शाह बोले-

■ कांग्रेस ने कभी भारत 
की परंपराओं का सम्मान नहीं 
किया: भारत भले ही 1947 में 
आजाद हुआ हो लेकिन उसमें प्राण 
अब मोदी जी ने फूंके हैं। अपने 
संबोधन के दौरान उन्होंने विपक्ष 
पर जमकर निशाना साधा उन्होंने 
कहा कि कांग्रेस ने कभी भारत की 
परंपराओं का सम्मान नहीं किया।

मनमोहन सरकार ने भारत 
को अर्थव्यवस्था में 11वें से 
12वें नंबर पर जाने नहीं दिया: 
शाह ने तारीफ से भरे तंज में कहा 
कि अटल बिहारी वाजपेयी जी के 
नेतृत्व में भारत 11वें नंबर की 
अर्थव्यवस्था बन गया था। बाद में 
दस साल केंद्र में मनमोहन सिंह 

की सरकार रही। इन्होंने एक काम 
अच्छा किया कि भारत को 11वें से 
12वें नंबर पर जाने नहीं दिया। 10 
साल तक अर्थव्यवस्था में भारत 
का स्थान फ्रीज रहा लेकिन मोदी 
ने पीएम बनने के बाद पिछले 10 
साल में भारतीय अर्थव्यवस्था को 
तीसरे नंबर पर पहुँचा दिया।

370 हटाई है अब 370 
सीट का लक्ष्य साधा है: शाह ने 
लोकसभा की सभी 25 सीटें एक 
बार फिर नरेंद्र मोदी की झोली में 
डालने का आह्वान किया उन्होंने 
कहा कि राजस्थान की जीत 
भाजपा के लिए सबसे महत्वपूर्ण 
है। अगर यहॉं की सभी 25 सीटें 

भाजपा जीत गई तो एनडीए 400 
का आंकड़ा पार करेगा। यूँ तो 
धारा 370 हटी जो एक बहुत 

बड़ा गम्भीर निर्णय था आज देश 
के नागरिक का पोता या पोती भी 
लालचौक पर जाकर झंडा फहरा 

सकता है। ऐसे में अब 370 
सीटों का लक्ष्य भी जनता ही पूरा 
करेगी।

राष्ट्र  प्रेम ही राजनीति में 
स्थायीकरण का मार्ग है।

-शालिनी श्रीवास्तव

जयपुर, बुधवार, 21 फरवरी 2024

मोदी और शाह की युगल शक्ति 
विपक्ष को देगी शह और मात

भाजपा के विशाल व्यक्तित्व के सामने भारत  
के बाक़ी राजनैतिक दल होने लगे हैं बौने

नेता,नियत और नीति से खाली हैं 
विपक्ष के हाथ: अमित शाह

देश के लोकतंत्र के चार नासूरों का 
अंत अब निश्चित: शाह

	 	शाह ने जयपुर में प्रबुद्धजन सम्मेलन में अपने उदबोधन में कहा 
कि देश का लोकतंत्र  चार नासूरों से ग्रसित हुआ है परिवारवाद, 
तुष्टिकरण, भ्रष्टाचार, जातिवाद।

	 	मोदी जी ने 10 साल के अंदर परिवारवाद को समाप्त किया, 
तुष्टिकरण को समाप्त किया, जातिवाद को समाप्त किया, भ्रष्टाचार 
को समाप्त किया।

यह है भाजपा की असली तस्वीर जो मोदी के सपनों के  भारत की 
सुंदर कल्पना को साकार कर रही है और 2047 में यह लक्ष्य सौ 
प्रतिशत पूर्ण हो जाएगा। अमित शाह ने देश हित के प्रति अपनी 
असीमित भावनाओ ंको सधे हुए शब्दों में 40 मिनट के उदबोधन में 
स्पष्ट कर दिया और कार्यकर्ताओ ंको लोकसभा चुनाव में जुट जाने 
और 400 सीट्स का लक्ष्य पाने के लिए कटिबद्ध होने का सन्देश 
प्रेषित किया।

न नेता ना नीयत और ना ही कोई  
नीति है विपक्ष के पास
कांग्रेस और इंडिया गठबंधन पर निशाना साधते हुए शाह ने कहा कि 
विपक्ष के पास ना तो नेता है, ना ही नीयत और ना ही कोई नीति है 
साथ ही उन्होंने कहा कि मोदी जी के नेतृत्व में भाजपा का एकमात्र 
उद्देश्य है दनुिया में भारत पहले हो और भारत विश्वगुरु बने यानी 
हमारे नेता मोदी जी की नियत और नीति साफ है।

परिवारवाद में उलझा विपक्ष देश की 
समस्याएँ क्या सुलझाएगा?
शाह ने कहा ‘‘इंडी अलायंस के लोग अपने बेटे-बेटी और परिवार के 
लोगों को ही मुख्यमंत्री बनाना चाहते हैं। ऐसे ये लोग देश का क्या 
भला कर सकते हैं?ये लोग सिर्फ  परिवार का भला करने के लिए हैं 
जबकि भारतीय जनता पार्टी का लक्ष्य है राष्ट्र हित।

बार काउंसिल ऑफ राजस्थान व दी 
बार एसोसिएशन जयपुर में वेलफेयर 
टिकट में करोड़ों का हुआ घोटाला

जाँच कमेटी की 
रिपोर्ट के आधार पर 
सदर पुलिस थाने 
में कर्मचारी रणवीर 
सिहं के ख़िलाफ़ 
हुआ मामला दर्ज
हिलव्यू समाचार
जयपुर। दी बार एसोसिएशन 
जयपुर में वेलफेयर टिकट में 
करोड़ों का घोटाला सामने 
आया है।  

जाँच रिपोर्ट के आधार पर 
दी बार एसोसिएशन जयपुर 
के कर्मचारी रणवीर सिंह 
ने फर्ज़ीवाड़ा करके नकली 
वेलफेयर टिकट छाप कर 
करोड़ों रुपए के गबन किया है। 

दी बार एसोसिएशन 
जयपुर  अध्यक्ष पवन शर्माऔर 
महासचिव राजकुमार शर्मा 
ने सदर थाने में मामला दर्ज 
करवा दिया है। कोषाध्यक्ष 
गजेंद्र सिंह नरूका की अगुवाई 
में पाँच अधिवक्ताओं की जाँच 
कमेटी बनाई गयी थी। इस 
कमेटी में उपकोषाध्यक्ष नवल 
किशोर शर्मा, कार्यकारिणी 
सदस्य मनीष पारीक,ऋषि राज 
शेखावत और अरुण कुमावत 
को सदस्य बनाया गया था। 
जाँच कमेटी ने अपनी रिपोर्ट 
प्रस्तुत की और कहा कि इसमें 
करोड़ों रुपए का घोटाला है। 

इस आधार पर ही कार्यकारिणी 
की बैठक में फैसला किया 
गया कि पुलिस में मामला दर्ज 
कराया जाना चाहिए।

 सदर थाने में दर्ज रिपोर्ट में 
दर्ज है कि हाल ही में वेलफेयर 
की 66 हज़ार  रसीदें काटी गयीं 
जबकि हिसाब-किताब केवल 
15 हज़ार रसीदों का ही मिला 
है। रिपोर्ट में कहा गया है कि 71 
लाख रुपए का कोई हिसाब- 
किताब नहीं है। 

वर्ष 2016 से वेलफेयर 
टिकट का यह घोटाला चल रहा 
था। लेकिन किसी भी निर्वाचित 
दी बार एसोसिएशन जयपुर के 
पदाधिकारी ने ध्यान नहीं दिया 
और इस कर्मचारी का घोटाला 
सामने नहीं आ पाया। दी बार 
एसोसिएशन जयपुर अध्यक्ष 
पवन शर्मा और महासचिव 
राजकुमार शर्मा ने निर्वाचन के 
साथ ही इस मामले की विस्तृत 
जाँच करने का निर्णय किया  

दी बार एसोसिएशन 
जयपुर के इस घोटाल े
उजागर होने क े बाद पूर्व के 
पदाधिकारी में हड़कंप मचा 
है कि यह सब घोटाला होता 
रहा और उन्हें जानकारी 
नहीं मिली। जानकार सूत्रों 
का कहना है कि दी बार 
एसोसिएशन जयपुर पूर्व के 
पदाधिकारियों के शामिल होने 
की बात भी सामने आ रही है।

हाईकोर्ट एडवोकेट भी कर रहे 
बिल्डिंग बायलॉज का उल्लंघन

राजापार्क  में फ़र्ज़ी फर्म बनाकर  
करोड़ों रुपए का फर्ज़ीवाड़ा कर रहे 
व्यापारी, बिल्डर्स, पार्षद और नेताक्या राजस्थान उच्च न्यायालय की गरिमा को खंडित नहीं करती  

अवैध निर्माण पर लगी हाईकोर्ट एडवोकेट स की नेम प्लेट

रामगली न.08 प्लॉट न.12 कॉर्नर प्लॉट के अवैध निर्माण पर राजस्थान हाईकोर्ट के एडवोकेट्स  
की नेम प्लेट राजस्थान हाईकोर्ट की गरिमा को  खण्डित कर रही है।

हिलव्यू समाचार
जयपुर। रामगली न.08 प्लॉट 
न.12 कॉर्नर प्लॉट है। 

अवैध निर्माणकर्ता एडवोकेट्स 
ने सड़क के दोनों ओर अतिक्रमण 
कर मैटेरियल सड़क पर फैला रखा 
है। गार्ड रूम भी सड़क का कोना 
घेरकर बना लिया है। 

न मालवीयनगर जोन 
से निर्माण स्वीकृति ली है। 
नक्शा,लेआउट प्लान निगम से 
पास नहीं।ऐसे में मालवीय नगर 
जोन की कार्य प्रणाली तो समझ 
आ ही रही है लेकिन आश्चर्य 
की बात यह है कि गोविंद कुमार 
घीया एवं साराँश घीया वरिष्ठ 
अधिवक्ता राजस्थान हाईकोर्ट 
का बोर्ड इस तरह लगाया है कि 
कोई शिकायत या किसी तरह की 
कार्यवाही न हो पाए।

क्या राजस्थान हाईकोर्ट के 

एडवोकेट्स को नियम क़ानून 
क़ायदे तोड़ने का अधिकार है। क्या 
बिल्डिंग बायलॉज के नियम इन 
एडवोकेट्स पर लागू नहीं।

अपनी वरिष्ठता का परिचय 
एडवोकेट्स इस तरह दे रहे हैं कि 
आमजन को न्याय दिलाने वाले 
ख़ुद नियमों का तो उल्लंघन कर 
ही रहे हैं और तो और ट्रैफ़िक को 
भी प्रभावित कर रहे हैं। आसपास 
का वातावरण व यातायात सड़क 
पर  फैले मिट्टी,रेत,सरिये से 

बाधित और प्रभावित हो रहा है। 
क्या राजस्थान उच्च न्यायालय की 
गरिमा इससे खण्डित नहीं होगी कि 
न्याय की दहलीज़ पर ही अन्याय 
का खेल हो रहा है। ये अन्याय 
और सड़क अतिक्रमण और अवैध 
निर्माण करने वाले कोई और नहीं 
बल्कि राजस्थान उच्च न्यायालय 
के वरिष्ठ अधिवक्तागण हैं।

क्या निगम के नियम आम 
आदमी के लिए हैं इन बड़े 
रसूखदारों के लिए नहीं?

क्या हाइकोर्ट के एडवोकेट्स को नियम 
तोड़ने का मिल गया है अधिकार?
रामगली न.08,प्लॉट 12 राजापार्क  पर यह  बानगी 
देखी जा सकती है। हाईकोर्ट के वकील होने का बोर्ड 
लगाकर मनमानी करने का इनडायरेक्ट लाइसेंस 
दिखा रहा है अवैध निर्माणकर्ता

निगम राजस्व, GSTIN सहित इनकम टैक्स को बड़ा  
झटका दे रहे झूठी फर्मों वाले फ़र्ज़ी बिल्डर्स

शालिनी श्रीवास्तव/ 
कुलदीप गुप्ता

जयपुर (हिलव्यू समाचार)। 
बिल्डिंग बनाते-बनाते बिल्डर 
बन गए चोर, खाईवाली करते-
करते खाईवाल बन गए बिल्डर। 
एक अजीब सा खेल राजापार्क 
में लगातार चल रहा है जिसका 
खुलासा जल्दी हिलव्यू समाचार 
करेगा।

फ़र्ज़ी GST नंबर से करोड़ों 
की वसूली का बड़ा घोटाला  
सामने आया है सबसे बड़ी बात 
दो-दो आधार कार्ड से फ़र्ज़ी फर्म 
बनाकर GST और इनकमटैक्स 
की चोरी फ़र्ज़ी बिल्डर्स, फ़र्ज़ी 
व्यापारी, यहाँ तक कि जनप्रतिनिधि 
भी कर रहे हैं।

कई फ़र्ज़ी बिल्डर्स ,फ़र्ज़ी 
व्यापारी,जनप्रतिनिधि  फ़र्ज़ी फर्म 
से जीएसटी और इनकमटैक्स 
विभाग की आँखों में धूल झौंक रहे 
हैं।इन फ़र्ज़ी लोगों ने फ़र्ज़ी फर्मों 
का धार्मिक नाम रखकर फ़र्ज़ी फर्मों 
से धर्म और आस्था का मज़ाक 
भी उड़ाया है। हिलव्यू समाचार 
अगले आगामी अंकों में ऐसे फ़र्ज़ी 
व्यापारियों, बिल्डर्स, जनप्रतिनिधि 
के बारे में ख़ुलासा करेगा।

हिलव्यू समाचार जल्द लेकर 
आएगा आपके सामने एक बड़ा 
घोटाला बड़े बड़े बिल्डर्स से 
लेकर गली मोहल्ले के छोटे-मोटे 
बिल्डर्स भी इसमें शामिल हैं।

न फर्म है न फर्म का कहीं 
अस्तित्व, GST नंबर लेकर स्वयं 
ने सुओमोटो से फर्म रजिस्ट्रेशन 
कैंसल तो करवा लिया मगर उसी 

फेल्ड GST से करोड़ों का व्यापार 
आज भी चला रहे हैं ये फ़र्ज़ी लोग।

माँ,पत्नी,बहन बेटी के नाम से 
कर रहे करोड़ों का फ़र्ज़ी व्यापार 
कर रहे हैं और उनके औरत होने का  

फ़ायदा उठाने की फ़िराक़ में रहते 
हैं ये बैगरत बिल्डर्स,व्यापारी और 
जनप्रतिनिधि मगर क़ानून औरत 
या आदमी नहीं देखता केवल और 
केवल अपराध देखता है। स्त्रियों 
के प्रति संवेदनशीलता केवल तब 
तक होती है जब तक वह किसी 
अपराध में लिप्त या भागीदार नहीं 
होतीं। अन्यथा क़ानून सबके लिए 
एक है और सबको सब अपराधों 
की समान सज़ा मिलती है।

पत्नी के दो-दो आधार 
कार्ड,फ़र्ज़ी जीएसटी नंबर से 
बनी फर्म दिखाकर जीएसटी और 
इनकमटैक्स दोनों को चूना लगाया 
है फ़र्ज़ी गैंग ने।

हालांकि पत्नी के अलावा भी 
कई व्यापारियों और बिल्डर्स के 
पास है ऐसी महिला मित्र जिसे ये 
अपने  फर्जीवाड़े और अवैध धंधों 
में करते हैं इस्तेमाल जो वक़्त आने 
पर महिला होने का ग़लत फ़ायदा 
उठाती है और द्वितीय पक्ष पर हावी 
होती है।

फर्जीवाड़े का ये बड़ा खेल बड़े 
स्तर पर ही नहीं हर गली मुहल्ले के 
छोटे-बड़े जनप्रतिनिधियों के बीच 
भी चल रहा ह ै हिलव्यू समाचार 
जल्द आपके सामन े पर्दाफ़ाश 
करगेा ऐस े फ़र्ज़ी, धोखबेाज, 
जालसाज व्यापारियों, बिल्डर्स 
और जनप्रतिनिधियों के नाम  का 
नाम व फ़र्ज़ी फर्मों का नाम इसी 
के साथ-साथ सम्बन्धित विभागों 
को दस्तावज सहित सचूनाए ँ भी 
उपलब्ध करवाएगा ताकि इन 
फ़र्ज़ी फर्मों की फ़र्ज़ी गैंगों पर कड़ी 
कार्यवाही हो।

राज्य  नहीं बल्कि कें द्र 
स्तर के भी अपराधी 
हैं ये बिल्डर्स न रेरा, न 
जीएसटी,न एमएसएमई 
न फर्म का कहीं भी 
किसी भी तरह का 
रजिस्ट् रेशन लेकिन फ़र्ज़ी 
फर्म से बेवकूफ़ बना रहे 
हैं आम जनता को और 
सरकार को लगा रहे 
राजस्व का चूना।इसके 
अलावा भूमाफिया भी 
हैं इस खेल में शामिल 
फ़र्ज़ी रजिस्ट्रियां, 
फ़र्ज़ी फर्में,फ़र्ज़ी 
किरायेनामें,फ़र्ज़ी 
निर्माण स्वीकृति, फ़र्ज़ी 
दस्तावेज़ों और फ़र्ज़ी 
नोटरेियों का होगा 
खुलासा जनता और 
सम्बन्धित विभागों के 
सामने बहुत जल्द

एक नज़र

जयपुर जंक्शन पर जारी किया क्यूआर कोड

अब रेल यात्री जनरल टिकट के लिए भी कर सकें गे ऑनलाइन पेमेंट
हिलव्यू समाचार
जयपुर। जयपुर रेलवे स्टेशन पर यात्री 
जनरल टिकट के लिए भी ऑनलाइन पेमेंट 
कर सकेंगे। 

रेलव ेन ेप्रधानमंत्री के डिजिटल इंडिया 
विजन को आगे बढ़ान ेके उद्देश्य स ेमंडल 
रेल प्रबंधक जयपरु विकास परुवार के 
दिशा निर्देशन में जयपरु रलेवे स्टेशन पर 
अनारक्षित टिकट काउन्टर पर ऑनलाइन 
भगुतान को और सरल बनान े के लिए 
क्यूआर कोड स्कैन करके भुगतान करने 
की सवुिधा शरुू की गई ह।ै इसके तहत 
जयपुर रेलव ेस्टेशन पर प्रथम चरण में 6 
यटूीस काउन्टर पर क्यूआर कोड स्कैनर 
मशीन लगाई गई ह ै जिसस ेयात्री यटूीएस 
काउन्टर पर जारी की जाने वाली टिकट के 

लिए किराए का भगुतान मशीन पर प्रदर्शित 
क्यूआर कोड को अपन ेमोबाइल से स्कैन 
करके ऑनलाइन माध्यम से टिकट प्राप्त 

कर सकेंग।े जल्द ही यह सुविधा मडंल के 
अन्य स्टेशनों पर प्रदान की जाएगी, जिससे 
यात्री क्यूआर कोड से स्कैन कर ऑनलाइन 

भगुतान करके आसानी स ेटिकट प्राप्त कर 
सकेंग।े 

कृष्ण कुमार मीना वरिष्ठ मंडल 

वाणिज्य प्रबंधक जयपुर ने बताया कि 
यूटीएस काउन्टर पर क्यूआर कोड स्कैनर 
द्वारा किराये के ऑनलाइन भुगतान की 
सुविधा प्रारंभ करने से पूर्व यह सुविधा 
ट्रेनों में भी लागू की जा चुकी है। इसके 
लिए रेलवे द्वारा सभी टिकट चेकिंग स्टाफ 
(टीटीई) को टिकट चेकिंग के लिए हैंड 
हेल्ड टर्मिनल (एचएचटी) उपलब्ध 
करवाई गई है। इसमे यात्री की ओर से 
किराए एवं जुर्माना राशि का क्यूआर कोड 
स्कैनर द्वारा ऑनलाइन भुगतान की सुविधा 
उपलब्ध है। इस प्रकार ऑनलाइन भुगतान 
की सुविधा उपलब्ध होने से टिकट जांच 
प्रक्रिया में पारदर्शिता एवं सरलीकरण होगा 
तथा यात्रियों को भी भुगतान में सुविधा 
होगी।

जेडीए-निगम की कालवाड़ रोड पर 
संयुक्त कार्रवाई

सीएमएचओ की टीम ने वीकेआई में 
गोदाम पर मारी रेड

2 अवैध कॉलोनियों 
को किया ध्वस्त

9 हजार किलोग्राम 
मिलावटी घी जब्त

हिलव्यू समाचार
जयपुर। सीएमएचओ की टीम 
ने विश्वकर्मा इंडस्ट्रियल इलाके 
में एक गोदाम पर मारी रेड मार 
कर राजधानी में 9 हजार किलो 
मिलावटी घी जब्त किया। इस 
मिलावटी घी को अमूल, कृष्णा 
और लोटस जैसे नामी ब्रांड के 
नाम से बाजार में बेचा जा रहा 
था।  सीएमएचओ की टीम ने 
घी की खैप को सीज करके 
इनकी जांच के लिए सैंपल 
लैब भिजवाए है। सीएमएचओ 
जयपुर डॉ. विजय सिंह फौजदार 
ने बताया कि स्थानीय पुलिस 
की टीम के साथ हमारी टीम ने 
मंगलवार को शाम करीब 4:30 
बजे वीकेआई रोड नंबर 13 
पर श्री श्याम सेल्स कॉर्पोरेशन 
के गोदाम पर छापा मारा। इस 

दौरान यहां 15 किलो पैकिंग 
में लोटस ब्रांड के 190 टिन, 
कृष्णा के 252 टिन, महान के 
105 टिन और अमूल घी के 
51 टिन बरामद हुए। टीम ने 
मौके पर जब लोटस कम्पनी के 
प्रतिनिधियों को बुलाकर ब्रांड की 
जांच करवाई तो उन्होंने बताया 
कि ये पैकिंग उनकी न होकर 
नकली है। इसके बाद टीम ने 
दूसरे ब्रांड की कंपनियों के 
प्रतिनिधियों को भी सूचना देकर 
इसकी जांच करवाने के लिए 
कहा है। डॉ. फौजदार ने बताया 
कि प्रथम दृष्टया घी देखने पर 
मिलावटी लग रहा था, जिसके 
बाद जब ब्रांड की जांच की गई 
तो पता चला कि नामी कंपनियों 
के ब्रांड के नकली पैकिंग करके 
घी बेचा जा रहा है।

हिलव्यू समाचार
जयपुर। जयपुर विकास 
प्राधिकरण और नगर निगम 
ने सरकारी जमीन पर अवैध 
कब्जा करने वाले अतिक्रमियों 
के खिलाफ मंगलवार को संयुक्त 
रूप से बड़ी कार्रवाई की। इस 
दौरान जेडीए के प्रवर्तन दस्ते ने 
जोन -10 में ईकोलोजीकल जोन 
ग्राम रोपाड़ा में, जबकि नगर निगम 
टीम के साथ मिलकर जोन-12 
में 6 बीघा सरकारी जमीन पर 
बनी दो अवैध कॉलोनी ध्वस्त 
कीं। जयपुर विकास प्राधिकरण 
के मुख्य प्रवर्तन धर्मेन्द्र कुमार 
यादव ने बताया कि जोन-12 
में आने वाली कालवाड़ रोड पर 
करीब 80 स्थानों पर थड़ी-ठेले, 
तिरपाल, झुग्गी-झोपडी, होर्डिंग-
साइन बोर्ड, टीन-शेड, टेबल 
कुर्सियां, लोहे के एंगल लगाकर 

अतिक्रमण किया गया था। इससे 
ट्रैफिक जाम की समस्या रहती 
थी। इसको जेडीए और नगर 
निगम की टीम ने हटाया। 

जोन-10 के इकोलोजीकल 
जोन में ग्राम रोपाड़ा में करीब 
3 बीघा सरकारी भूमि पर फिर 
से अतिक्रमण कर ‘आरवी 
रेजीडेन्सी’ के नाम से रातों-रात 
बनाई गई ग्रैवल-मिट्टी की सड़क, 
बाउन्ड्रीवाल, टीनसेड नुमा 
कोटरी समेत अवैध निर्माण को 
जेसीबी की मदद से ध्वस्त किया 
गया। वहीं, ग्राम रोपाड़ा में ही 
दूसरी करीब 3 बीघा कृषि भूमि 
पर जेडीए की बिना स्वीकृति के 
और बिना भू रूपान्तरण करवाए 
भूमि को समतल कर ‘सुनीता 
विहार‘ के नाम से बनाई गई 
ग्रेवल-मिट्टी की सड़कें और 
अवैध निर्माण को हटाया गया है।

रायबरेली से इस बार नहीं लड़ रहीं लोकसभा चुनाव
कांग्रेस की पूर्व अध्यक्ष सोनिया गांधी आम तौर पर उत्तर प्रदेश के रायबरेली से लोकसभा चुनाव 
लड़ती रही हैं। हालांकि इस बार 77 वर्षीय कांग्रेस नेता ने स्वास्थ्य का हवाला देते हुए आगामी 
लोकसभा चुनाव नहीं लड़ने के ऐलान किया है। सोनिया गांधी ने 14 फरवरी को जयपुर में राज्यसभा 
के लिए नॉमिनेशन फाइल किया था। यह पहला मौका है जब सोनियां गांधी राज्यसभा सांसद बनी 
हैं। उन्होंने पूर्व प्रधानमंत्री मनमोहन सिहं की जगह ली है। अप्रैल में पूर्व प्रधानमंत्री मनमोहन सिहं के 
राज्यसभा का कार्यकाल पूरा हो रहा है।

डोटासरा ने लिया सर्टिफिकेट
सोनिया गांधी की तरफ से प्रदेश कांग्रेस अध्यक्ष 
गोविदं सिहं डोटासरा ने उनके निर्वाचन का 
सर्टिफिकेट लिया। बहुमत के हिसाब से यहां 
निर्विरोध निर्वाचन तय था। सोनिया अब तक 
लोकसभा चुनाव लड़कर ही संसद पहंुची थी, ये 
पहली बार है कि वे राज्यसभा जा रही हैं।

36 आवासीय व कृषि भूमि के मिले दस्तावेज
एसीबी को सर्च के दौरान पहाड़िया के आवास पर जयपुर शहर व 
आसपास के इलाकों में आवासीय व व्यवसायिक भूखंड, फ्लेट, म्यूचल 
फंड व इंश्योरेंस में निवेश करने के दस्तावेज मिले हैं। आरोपी, उसके 
परिजनों और रिश्तेदारों के नाम से 36 आवासीय व कृषि भूखंडों के 
दस्तावेज मिले हैं, जिनकी कीमत करोड़ों रुपए में है। यह भूखंड सर्विस 
के दौरान खरीदे हैं, जबकि सुवालाल पहाड़िया की आय भूखंडाें की 
कीमत से कई गुना कम है।

सूचना रखी जाएगी गोपनीय

 एसआईटी को मिलने वाली सूचनाएं गोपनीय रखी जाएगी। कोई भी हेल्पलाइन नंबर 
9530429258 और 0141-2609938 नंबर पर भर्ती परीक्षाओ ंमें गड़बड़ होने की सूचना दे 

सकता है। किसी आरोपी के खिलाफ साक्ष्य मिलने पर बख्शा नहीं जाएगा। 

वीके सिहं, एडीजी, एटीएस-एसओजी

नेपाल में काट रहे थे फरारी
एसीबी की प्रारंभिक जांच में सामने आया कि आरोपी हर्षवर्धन महुआ 
तहसील के सालिमपुर गांव का रहने वाला है और पटवारी के पद पर 
कार्यरत है। जेईएन भर्ती परीक्षा का पेपर लीक होने के बाद आरोपी हर्षवर्धन 
व राजेंद्र कुमार नेपाल में फरारी काट रहे थे। आरोपी हर्षवर्धन सरकारी 
स्कू लों के टीचरों से मिलीभगत करके कर्मचारी चयन बोर्ड व आरपीएससी 
द्वारा आयोजित भर्ती परीक्षाओ ंके पेपर लीक करता था। इसके बदले में 
हर्षवर्धन सरकारी कर्मचारियों को मोटी रकम देता था। यह रकम परीक्षा के 
लेवल के हिसाब से दी जाती थी। वहीं अभ्यर्थियों से आरोपी हर्षवर्धन पेपर 
उपलब्ध कराने के लिए परीक्षा के लेवल के आधार पर 5 लाख से 30 लाख 
रुपए तक वसूल करता था। 

500 से ज्यादा कर रहे हैं सरकारी नौकरी  
हर्षवर्धन स ेअभ्यर्थी पपेर के लिए और उनके स्थान पर डमी अभ्यर्थी बठैाकर 
परीक्षा में चयन करान ेके लिए सपंर्क  करत ेथ।े आरोपी हर भर्ती परीक्षा 
का पपेर मोटी रकम देकर हासिल कर लिया जाता था। आरोपी अब तक 
कर्मचारी चयन बोर्ड व आरपीएससी द्वारा आयोजित भर्ती परीक्षाओ ंमें 
500 स ेज्यादा अभ्यर्थियों को फायदा पहंुचा चुका है। जो इन दिनों सरकारी 
विभागों में कार्यरत है। आरोपी परीक्षाओ ंमें डमी अभ्यर्थी बठैाकर चयन कराने 
की गारंटी देता था और असली अभ्यर्थियों से 5 से 10 लाख वसलू करता था।

राज्यसभा सदस्य चुनाव: BJP ने जीती दो सीटें

सोनिया गाँधी पहली बार राजस्थान से बनीं राज्यसभा सांसद
हिलव्यू समाचार
जयपुर। कांग्रेस की पूर्व अध्यक्ष सोनिया गांधी 
राज्यसभा के लिए राजस्थान से निर्विरोध चुनी 
गईं। इसके अलावा, भाजपा के चुन्नीलाल गरासिया 
और मदन राठौड़ को भी राज्यसभा के लिए चुना 
गया है। मंगलवार को नामांकन पत्र वापस लेने का 
अंतिम दिन था। राजस्थान विधानसभा के सचिव 
महावीर प्रसाद शर्मा ने बताया कि किसी अन्य 
उम्मीदवार ने चुनाव नहीं लड़ा, इसलिए तीनों 
निर्विरोध राज्यसभा के लिए चुने गए। राजस्थान 
की 200 सदस्यीय विधानसभा में भाजपा के 115 
और कांग्रेस के 70 सदस्य हैं। प्रदेश में राज्यसभा 
की 10 सीटें हैं। नतीजों के बाद राज्यसभा में 
राजस्थान से कांग्रेस के छह और भाजपा के चार 
सदस्य होंगे।

बजरी माफिया ने युवक 
पर चढ़ाया ट्रै क्टर, मौत
हिलव्यू समाचार
भरतपुर। शहर में अवैध बजरी 
माफियाओं के हौसले बुलंद हैं। 
मंगलवार सुबह मथुरा गेट थाना 
क्षेत्र के बी नारायण गेट निवासी 
एक युवक को अवैध बजरी 
माफियाओं ने ट्रैक्टर से रौंद दिया। 
जानकारी के मुताबिक सुबह साढ़े 
8 बजे अवैध बजरी माफिया बी 
नारायण गेट स्थित एक मकान 
निर्माण के लिए बजरी लेकर 

आए थे। इस दौरान कॉलोनी में 
उपेंद्र नामक युवक के घर की 
ट्रैक्टर ट्राली से नाली टूट गई। 
इस पर उपेंद्र की ट्रैक्टर चालक 
से नोक झोंक हुई। इससे नाराज 
ट्रैक्टर चालक ने युवक पर ट्रैक्टर 
चढ़ा दिया। 

घायल युवक को परिजन 
जिला आरबीएम अस्पताल ले 
गए जहां चिकित्साकों ने उसे मृत 
घोषित कर दिया।

ट्रे न में मिले बच्चे को माता-पिता से  
मिलाने पर टीटीई सम्मानित

ट्रेन में टिकट चैकिग के दौरान मिले एक बच्चे को अपने परिजनों से मिलाने 
पर रेलवे ने टीटीई को सम्मानित किया है। जयपुर मंडल के वरिष्ठ मंडल 
वाणिज्य प्रबंधक कृष्ण कुमार मीना व मंडल वाणिज्य प्रबंधक विपिन कुमार 
शर्मा ने टीटीई द्वारा किए गए कार्य की सराहना की व टीटीई को प्रशस्ति पत्र 
देकर सम्मानित किया। जानकारी के अनुसार गत 15 फरवरी को राजेन्द्र 
नगर पटना-अजमेर ट्रेन में डिप्टी सीटीआई आशीष देवरहा को जयपुर से 
अजमेर तक टिकट चेकिग के दौरान 11 वर्षीय बच्चा मिला। टीटीई के पूछने 
पर बच्चे ने अपना नाम अर्जुन व अपनी स्कू ल का नाम बताया। इस पर 
टीटीई नेट के माध्यम से स्कू ल के प्रिं सिपल के नम्बर सर्च कर प्रिं सिपल 
से बात की। जिससे बच्चे के पिताजी के मोबाइल नम्बर प्राप्त कर, उसके 
पिता से बात की और बच्चे के बारे में जानकारी दी। टीटीई ने अजमेर से 
जयपुर वापसी गाडी में बच्चे को साथ लाकर जयपुर रेलवे स्टेशन पर बच्चे 
के माता-पिता को सुपूर्द किया। टीटीई की सजकता को देखते हुए रेलवे ने 
सम्मानित किया है।

JEN भर्ती 2020 का कराया था पर्चा लीक

50 हजार का इनामी पेपर लीक गिरोह 
का सरगना नेपाल बाॅर्डर से अरेस्ट

हिलव्यू समाचार
जयपुर। कनिष्ठ अभियंता भर्ती 
2020 के पेपर लीक गिरोह के 
50 हजार का इनामी मुख्य सरगना 
हर्षवर्धन मीणा को नेपाल बाॅर्डर 
से गिरफ्तार किया है। एटीएस 
और एसओजी ने यह कार्रवाई 
की है। एसओजी और एटीएस की 
टीम ने आरोपी हर्षवर्धन मीणा, 
राजेंद्र कुमार यादव उर्फ राजू, 
राजेंद्र कुमार और शिवरतन मोट 
को गिरफ्तार किया है। आरोपी 
हर्षवर्धन मीणा दौसा जिले की 
महुआ तहसील के सालिमपुर गांव 
का निवासी है। वह पटवारी है। 
राजेंद्र कुमार यादव थाना कालाडेरा 
जयपुर और राजेंद्र कुमार  यादव 
पुत्र द्वारका प्रसाद  झोटवाड़ा 
जयपुर निवासी है। वह तृतीय 
श्रेणी अध्यापक है। शिवरतन मोठ 

भोजेवाला श्रीगंगानगर निवासी 
है। वह लाइब्रेरियन है। कनिष्ठ 
अभियंता भर्ती पेपर लीक मामले में 
एसओजी अब तक 24 आरोपियों 
को गिरफ्तार कर चुकी है।  इनमें 
5 परीक्षार्थी है, जबकि 19 आरोपी 
पेपर लीक गिरोह से जुड़े हुए हैं। 
आरोपियों को एसओजी ने कोर्ट 
में पेश किया, जहां से सभी को 
पूछताछ के लिए रिमांड पर भेज 
दिया।

एसओजी के एडीजी वीके सिंह 
ने बताया कि आरोपी हर्षवर्धन पर 
50 हजार रुपए का इनाम घोषित 
था। प्रारंभिक जांच में आराेपी 
हर्षवर्धन द्वारा 50 अभ्यर्थियों को 
पेपर उपलब्ध कराने की बात 
सामने आई है। उन अभ्यर्थियों को 
चिह्नित करके आगे की कार्रवाई की 
जाएगी। 

हर्षवर्धन (पटवारी) राजेंद्र (एसआई) राजेंद्र (टीचर) शिवरतन (लाइब्रेरियन)

समाज कल्याण विभाग 
के संयुक्त निदेशक के 

ठिकानों पर ACB की रेड

हिलव्यू समाचार
जयपुर। भ्रष्टाचार निरोधक 
ब्यूरो (एसीबी) ने मंगलवार को 
समाज कल्याण विभाग के संयुक्त 
निदेशक सुवालाल पहाड़िया के 
ठिकानों पर आय से अधिक संपति 
होने के मामले में छापे मारे हैं। 
एसीबी के अफसरों द्वारा सर्च के 
दौरान आय से कई गुना ज्यादा 
करोड़ों की जायदाद के दस्तावेज 
मिले हैं। इस संबंध में एसीबी ने 
सुवालाल पहाड़िया के खिलाफ 
आय से अधिक संपति का मामला 
दर्ज करके जांच शुरू कर दी है। 
आरोपी सुवालाल पहाड़िया की 
पत्नी के नाम से एक बैंक लॉकर 

मिला है। एसीबी अब लॉकर की 
बुधवार को तलाशी लेगी।  एसीबी 
के डीजी राजीव शर्मा ने बताया 
कि आय से अधिक संपति की 
शिकायत मिलने के बाद मामले 
की जांच की गई। जांच के बाद 
एडिशनल एसपी हिमांशु शर्मा के 
नेतृत्व में अलग-अलग छह टीमों 
का गठन किया गया और सुवालाल 
पहाड़िया के आवास व उसके 
रिश्तेदार-परिजनों के ठिकानों पर 
छापे मारकर सर्च किया। आरोपी 
सुवालाल पहाड़िया ने अपने 
रिश्तेदाराें के नाम से संपति ले रखी 
है। संपति अब वेल्यू आंकी जाएगी 
और आगे की कार्रवाई की जाएगी। 

हिलव्यू समाचार
दिल्ली/चंडीगढ़। राजस्थान और हरियाणा 
के बीच बरसाती पानी के सदुपयोग को 
लेकर एक समझौता हुआ है। केंद्रीय 
जलशक्ति मंत्री गजेंद्र सिंह शेखावत की 
मौजूदगी में हरियाणा के मुख्यमंत्री मनोहर 
लाल व राजस्थान के मुख्यमंत्री भजनलाल 
शर्मा की अध्यक्षता में दोनों प्रदेशों के बीच 
यह समझौता हुआ।

हरियाणा की पश्चिमी यमुना नहर 
(डब्ल्यूजेसी) की क्षमता सरकार ने 
18000 से बढ़ाकर 24 हजार क्यूसिक 
कर दिया है। हरियाणा को अब बढ़े हुए 
पानी की क्षमता के अनुसार ही पानी 
मिलेगा। इससे बरसात के मौसम में 

बरसाती पानी को समुद्र में व्यर्थ बहने 
से रोककर उसका सदुपयोग किया जा 
सके। बार्डर एरिया में पाइप लाइन बिछाकर 
सूखाग्रस्त भिवानी, दादरी व हिसार जैसे 

जिलों में इसका उपयोग किया जाएगा। 
इससे न केवल पूरे हरियाणा को फायदा 
होगा, बल्कि राजस्थान को भी पानी दिया 
जाएगा।

बारॅ्डर इलाकों में स्टोर होगा बारिश का जल

हरियाणा राजस्थान 
को देगा सरप्लस 

बरसाती पानी
दोनों सरकारों के बीच हुआ समझौता



हिलव्यू समाचार
जयपुर। ‘सरकार भले ही राजीव गांधी 
युवा मित्र योजना का नाम बदलकर अटल 
युवा मित्र या फिर दीनदयाल युवा मित्र 
योजना कर दे, पर हमसे हमारा रोजगार 
नहीं छीनें। हम 5000 लोगों का इस 
योजना की वजह से हमारे परिवार का 
पालन पोषण हो रहा था।’ यह मांग जयपुर 

के शहीद स्मारक पर धरना दे रहे राजीव 
गांधी युवा मित्रों ने की।

युवा मित्र संघर्ष समिति के प्रदेश 
सचिव रामचंद्र नायक ने बताया कि पिछले 
1 महीने से बेरोजगार हुए 5000 युवा मित्र 
शहीद स्मारक पर धरना दे रहे हैं। अब तक 
सरकार की ओर से हमसे बातचीत तक 
नहीं की गई। इस गम में हमारे एक साथी 

की मौत भी हो गई है। बावजूद इसके हमारी 
सुध लेने वाला कोई नहीं है। जब सरकार 
कांग्रेसी नेताओं को बीजेपी में शामिल कर 
सकती है तो फिर क्यों कांग्रेस सरकार की 
योजना को बंद कर रही है। इसे भी नाम 
बदल शुरू रखा जाए। सरकार ने समय 
रहते ऐसा नहीं किया तो इसका नुकसान 
लोकसभा चुनाव में उठाना पड़ेगा।

भगवान शिव की 1008 प्रतिमाएं की स्थापित

एक नज़र

28 साल में तैयार हुए ओम आकार के शिव मंदिर में हुई प्राण-प्रतिष्ठा

पुलिसकर्मियों ने घोड़ी पर 
बैठाकर SP को दी विदाई

हिलव्यू समाचार
पाली। अयोध्या में राम मंदिर के बाद देश 
के एक और भव्य मंदिर का निर्माण पाली में 
हुआ है। सोमवार को मंदिर में प्राण-प्रतिष्ठा 
हुई, जिसमें करीब 25 हजार लोग शामिल 
हुए। यह मंदिर भगवान शिव काे समर्पित है 
और ओम के आकार में बना यह दुनिया का 
पहला मंदिर है। इस शिव मंदिर का निर्माण 
पाली के जाडन स्थित ओम आश्रम में किया 
गया है। 

इस मंदिर को 500 बीघा में बनाया गया 
है। इसमें भगवान शिव की 1008 प्रतिमाएं 
स्थापित की गई हैं। मंदिर को बनने में 28 
साल लग गए। इस समारोह में देशभर से 
साधु-संत, अनुयायी व श्रद्धालुओं ने हिस्सा 
लिया। बताया जा रहा है कि प्राण प्रतिष्ठा 

कार्यक्रम में 25 हजार लोगों को आमंत्रित 
किया गया, जिनके लिए भोजन की भी 
व्यवस्था की गई। वहीं प्राण प्रतिष्ठा कार्यक्रम 
के लिए विदेशों से 2200 मेहमान शामिल 
हुए। उनके रहने के लिए आश्रम परिसर में 
अस्थायी कॉटेज बनाकर सभी व्यवस्थाएं 
की गई। प्राण प्रतिष्ठा कार्यक्रम के तहत 
सुबह 9 बजे से ओम आश्रम में देव पूजन, 
ध्वज दंड, शिखर और मूर्ति स्थापना, हवन, 
पूर्णाहुति, महाआरती व प्रसादी कार्यक्रम हुए। 
दोपहर 12.30 से 1.30 बजे तक अभिजित 
मुहूर्त में बांसवाड़ा जिले के राजपुरोहित 
त्रिपुरा सुंदरी मंदिर के उपासक निकुंजमोहन 
पंड्या और सह आचार्य पंडित कपिल 
त्रिवेदी ने मंत्रोच्चारण के साथ विधि-विधान 
से प्राण प्रतिष्ठा करवाई।

नायक ने बताया कि राजीव गांधी युवा मित्रों के समर्थन में कांग्रेस पार्टी के 
विधायक सचिन पायलट, नेता प्रतिपक्ष टीकाराम जूली समेत एक दर्जन 
विधायक और नेता शहीद स्मारक पहंुचकर धरना दे चुके हैं। वहीं, राष्ट्री य 
लोकतांत्रिक पार्टी के विधायक हनुमान बेनीवाल ने भी युवा मित्रों का समर्थन 
किया था। इसके बाद से ही प्रदेश में सोशल मीडिया पर भी एक बार फिर 
राजीव गांधी युवा मित्रों को रोजगार देने की मांग जोर पकड़ने लगी है।

कई नेताओ ंका मिल चुका है समर्थन

क्या है मामला
बता दें कि पूर्व कांग्रेस सरकार के वक्त शुरू हुई राजीव गांधी युवा 
मित्र को भाजपा सरकार के गठन के बाद बंद कर दिया गया था। 
इसके बाद पिछले महीने दिसंबर में युवा मित्रों ने शहीद स्मारक पर 5 
दिन (27 दिसंबर से 31 दिसंबर) का धरना दिया था। इसके बाद 13 
जनवरी से एक बार फिर प्रदेशभर के युवा मित्र सरकार के खिलाफ 
शहीद स्मारक पर धरना दे रहे हैं, लेकिन अब तक सरकार के स्तर पर 
इस मुद्दे पर कोई चर्चा तक नहीं हुई है। इसको लेकर अब युवाओ ंका 
विरोध लगातार बढ़ता जा रहा है।

हम हिज़ाब के विरोधी नहीं, समान ड्रे स कोड के पक्षधर 

टोंक। शिक्षा मंत्री मदन दिलावर 
ने अपने एक दिवसीय दौरे पर 
टोंक में भाजपा कार्यकर्ताओं के 
साथ लोकसभा चुनाव को लेकर 
बैठक ली। वहीं टोंक में कस्तूरबा 
आवासीय विद्यालय और पंचायत 
भवनों का निरीक्षण किया। 

टोंक में आयोजित भाजपा 
कार्यकर्ताओं की बैठक के बाद 
मीडिया से बात करते हुए दिलावर 
ने कहा कि बीजेपी के राष्ट्रीय 
अधिवेशन में देश के प्रधानमंत्री 
नरेन्द्र मोदी ने संदेश दिया है कि 
केंद्र सरकार की योजनाओं के 
लाभार्थियों के घर-घर जाकर 

प्रधानमंत्री के राम राम का संदेश 
भाजपा के जनप्रतिनिधि तक 
पहुचाएं। वहीं हिजाब विवाद पर 
मदन दिलावर से साफ किया कि 
वह हिजाब के विरोधी न होकर 
समान ड्रेस कोड के पक्षधर हैं। 
वहीं इस दौरान शिक्षा मंत्री मदन 

दिलावर का राजस्थान में 25 सीट 
जीतने का दावा किया। इससे पहले 
शिक्षा मंत्री ने निवाई पंहुचकर 
टोंक के निवाई में कस्तूरबा गांधी 
बालिका आवासीय विद्यालय का 
निरीक्षण किया। उसके बाद वह 
टोंक में राजकीय उच्च माध्यमिक 

विद्यालय सोरन (टोंक) का 
औचक निरीक्षण करने पहुंचे। इस 
दौरान जिला प्रमुख सरोज बंसल, 
मुख्य जिला शिक्षा अधिकारी 
पन्नालाल बैरवा समेत शिक्षा 
विभाग और पंचायती राज विभाग 
के अधिकारी मौजूद रहे।

टोंक दौरे पर पहंुचे शिक्षा मंत्री, लोकसभा चुनाव को लेकर कार्यकर्ताओ ंके साथ की बैठक

गाँवों पर भाजपा का 
विशेष ध्यान
मदन दिलावर ने कहा कि ‘प्रदेश की डबल इंजन सरकार ने विधानसभा 
चुनावों में जनता से किए गए वादों को पूरा करने के लिए प्रभावी 
कदम उठाए हैं। उन्होंने कहा की भाजपा सरकार गांव, गरीब, किसान, 
दलित, वंचित को समर्पित रही है। आज मोदी सरकार में गांव गरीब को 
विकास की मुख्यधारा से जोड़ा जा रहा है। उन्होने कहा कि भारत केवल 
विकसित गांवों के साथ ही विकसित हो सकता है। प्रधानमंत्री नरेंद्र मोदी 
के इसी संकल्प को लेकर गांव चलो अभियान की शुरूआत की गई है। 
इसका मकसद सभी गांवों तक कें द्र और राज्य सरकार की योजनाओ ं
को पहंुचाना है। हमारा प्रयास है कि अंतिम पंक्ति के अंतिम व्यक्ति तक 
प्रधानमंत्री नरेन्द्र मोदी की योजना का लाभ पहंुचे।

जयपुर-आगरा नेशनल हाईवे नंबर-21 पर मुठभेड़

पुलिस पर गौतस्कर ने चलाई 
गोलियाँ, ट्रक चढ़ाने का प्रयास

n पुलिस ने भी बचाव में की फायरिगं, मुठभेड़ में एक बदमाश घायल 
n ट्रक में देसी कट्‌टा, जिदंा कारतूस, 8 गायें और 20 लीटर शराब मिली

हिलव्यू समाचार
दौसा। जयपुर-आगरा नेशनल 
हाईवे नंबर-21 पर सोमवार रात 
गोतस्करों को पुलिस ने रोकने का 
प्रयास किया। इस दौरान तस्करों ने 
पुलिस पर फायरिंग कर दी। इतना 
ही नहीं, उन्होंने पुलिसकर्मियों पर 
ट्रक चढ़ाने का भी प्रयास किया। 
जवाबी फायरिंग में एक तस्कर 
घायल हुआ है। 
मामला दौसा जिले के सिकदंरा 
थाना इलाके का है। सिकदंरा थाने 
के SHO मनोहर लाल मीणा ने 
बताया- सोमवार रात 1 बजे 
सिकदंरा थाना को सूचना मिली 
थी कि ट्रक से गोवंश की तस्करी 
की जा रही है। ट्रक मेहंदीपुर 
बालाजी से दौसा की ओर जा 
रहा था। थाने की नाइट ड्यूटी 
टीम ने रात 1.30 बजे सिकदंरा 
टोल पर नाकाबंदी की। एचआर 
74ए 4654 नंबर के एक ट्रक ने 
नाकाबंदी तोड़ने की कोशिश की। 
ट्रक में सवार तस्करों ने पुलिस 
पर एक राउंड फायर किया। 
बदमाशों ने पुलिस फोर्स पर 
ट्रक चढ़ाने का प्रयास किया। 
इस दौरान कांस्टेबल जमशेद ने 
ट्रक पर सामने से पंप एक्शन 

गन से दो राउंड फायर किए, 
जिनमें एक बदमाश घायल 
हो गया। आरोपियों के पास से 
एक देसी कट्‌टा, एक जिंदा 
कारतूस, ट्रक में 20 लीटर 
शराब और 8 गायें मिलीं। गायों 

को सिकदंरा गोशाला भिजवाया 
गया है। घायल इरशाद का जिला 
हॉस्पिटल में इलाज कराया गया।
 पुलिस ने तस्करी व पुलिस 
पर हमला करने के आरोप में 
अहसान (22) पुत्र मुश्ताक 

निवासी नूंह (हरियाणा) और 
इरशाद (19) पुत्र उमरदीन 
निवासी नंूह (हरियाणा) को 
गिरफ्तार किया गया है। ट्रक को 
सिकदंरा थाने में खड़ा करा दिया 
गया है। तस्कर भरतपुर से आए 

थे। वे सिकंदरा टोल से गुजरने 
के बाद दिल्ली-मुंबई एक्सप्रेस-
वे से होकर दिल्ली जाने की 
फिराक में थे। मामले की जांच 
की जा रही है। आरोपियों से 
पूछताछ की जा रही है।

उपचार के लिए 
कराया भर्ती
गो तस्करों ने खुद को पुलिस 
से घिरा देखकर पुलिस 
पर फायरिगं शुरू कर दी। 
पुलिस ने भी गोतस्करों के 
खिलाफ जवाबी कार्रवाई 
की। पुलिस की जवाबी 
फायरिगं में एक गो तस्कर 
गोली लगने से घायल हो 
गए। पुलिस की जवाबी 
फायरिगं में घायल हुए 
बदमाश को पुलिस ने इलाज 
के लिए जिला अस्पताल 
में भर्ती कराया है। मौके पर 
ही दो गो तस्करों को दबोच 
लिया है। इसमें से एक बाल 
अपचारी है।

गोशाला में छोड़े गए गोवंश    
वहीं, आरोपियों के कब्जे से गोवंश को मुक्त करवाकर 
गोशाला में छोड़ दिया गया है। सिकंदरा थाना प्रभारी 
मनोहर लाल मीना ने बताया कि गौतस्कर गोवंश को ट्रक 
में भरकर दिल्ली-मुंबई एक्सप्रेसवे होते हुए दिल्ली ले जाने 
की फिराक में थे। मगर, एक्सप्रेसवे पर चढ़ने से पहले ही 
गौ तस्करों को दबोच लिया गया। इसके चलते वो अपने 
प्लान में कामयाब नहीं हो पाए।

दो वाहनों को मारी टक्कर 
गोवंश से भरे ट्रक को आता देखकर पुलिस ने 
उसे रुकने का इशारा किया। मगर, चालक ने ट्रक 
को भगाने की कोशिश की। पुलिस के अनुसार, 
ऐसे में बदमाशों ने भागने के चक्कर में टोल पर 
खड़े दो वाहनों को टक्कर मारकर क्षतिग्रस्त कर 
दिया। मगर, सिकंदरा थाना पुलिस ने बदमाशों 
को घेर लिया और निकलने नहीं दिया।

कोटा जंक्शन की घटना
ट्रेन में पुलिस को चकमा देकर 
फरार हुई महिला आरोपी
हिलव्यू समाचार
कोटा। कोटा जक्शन पर खड़ी 
दुरंतो ट्रेन से पुणे पुलिस एक 
महिला आरोपी को हिरासत में 
लेकर जा रही थी। लेकिन महिला 
आरोपी ने पुलिस को चकमा 
देकर कोटा स्टेशन से फरार हो 
गई। वहीं, पुणे पुलिस ने सोमवार 
(19 फरवरी) को जीआरपी 
थाने में मामला दर्ज करवाया है। 

पुणे पुलिस अब राजस्थान 
की पुलिस के साथ मिलकर 
फरार महिला आरोपी को खोज 
रही है। बता दें, कोटा स्टेशन पर 
दो महीने में दूसरा ऐसा मामला 
है जब आरोपी ट्रेन से पुलिस 
को चकमा देकर फरार हो गए। 
पुलिस ने बताया कि महिला का 
नाम सानिया है। सानिया किसी 
साइबर अपराध में अरोपी है। पुणे 
पुलिस ने सानिया को दिल्ली से 
गिरफ्तार किया था। पूणे पुलिस 
सानिया को दिल्ली-मुंबई दुरंतो 
(22210) ट्रेन से पुणे ले जा 

रही थी। रविवार (18 फरवरी) 
की सुबह 4।10 बजे ट्रेन कोटा 
पहुंचने पर सानिया करीब आधा 
दर्जन पुलिसकर्मियों को चकमा 
देकर फरार हो गई। कोटा से ट्रेन 
रवाना होने के बाद पुलिस को 
रास्ते में सानिया के फरार होने 
का पता चला। इसके बाद पुलिस 
रतलाम से वापस कोटा पहुंची। 
यहां पुलिस ने सानिया को 
तलाशने का काफी प्रयास किया। 
लेकिन सानिया का कहीं पता 
नहीं चला। इसके बाद पुलिस 
ने जीआरपी थाने में सानिया 
के फरार होने का मामला दर्ज 
करवाया। 

दो महीने में दसूरा मामला
कोटा स्टेशन पर पुलिस हिरासत से आरोपियों को फरार होने की 
करीब दो महिने में यह दसूरी घटना है। इससे पहले मुंबई-दिल्ली 
तेजस राजधानी एक्सप्रेस से भी 25 दिसंबर को हथकड़ी लगा 
एक आरोपी पुलिस को चमका देकर फरार हो गया था। गनिमत 
रही थी कि यह आरोपी तलाशी के दौरान प्लेटफार्म नंबर चार के 
बहार मिल गया था।

दौसा। दौसा जिले की पहली 
महिला पुलिस अधीक्षक को 
लोगों ने घोड़ी पर बैठाकर विदाई 
दी। इस दौरान सैकड़ों की संख्या 
में पुलिसकर्मी बैंड बाजे बजाते 
हुए नजर आए। इस मौके पर 
आईपीएस वंदिता राणा को 
घोड़ी पर बिठाकर दौसा शहर 
में स्वागत सत्कार के साथ विदा 
किया गया। दौसा जिले की पहली 

महिला पुलिस अधीक्षक होने का 
सम्मान रखने वाली राजस्थान 
पुलिस की आईपीएस ऑफिसर 
वंदिता राणा का तबादला सिरोही 
कर दिया गया है। अब दौसा की 
नई पुलिस अधीक्षक भी एक 
महिला आईपीएस ऑफिसर 
रंजीता शर्मा होंगी। जिसके चलते 
वंदिता राणा का विदाई समारोह 
आयोजित हुआ।

चार खंडों में विभाजित है यह मंदिर
दनुिया में ओम् आकार का यह एक मात्र शिव मंदिर है, जिसे बनाने में 28 साल का समय 
लगा है। 250 एकड़ के आश्रम में मंदिर बीचों बीच बना है। मंदिर के बीच में विश्वदीप 
गुरुकुल के संस्थापक स्वामी माधवानंद की समाधि है। ओम आकृति वाला यह शिव मंदिर 
चार खंडों में विभाजित है। एक पूरा खंड भूगर्भ में बना हुआ है जबकि तीन खंड जमीन के 
ऊपर हैं। भूगर्भ में समाधि के चारों तरफ सप्त ऋषियों की मूर्तियां हैं। सबसे ऊपर के भाग में 
ज्योतिर्लिंग है। चार मंजिला इमारत में स्कू ल-कॉलेज होंगे।

10 से शुरू थे प्रतिष्ठा महोत्स के कार्यक्रम: इस अनूठे शिव मंदिर में प्राण प्रतिष्ठा कार्यक्रम 10 फरवरी से शुरू हो गया था। 
इस दौरान शिव महापुराण कथा 10 से 18 फरवरी हुई। संत चिदम्बरानंद सरस्वती ने कथा वाचन किया। कथा के दौरान भक्तों के 
लिए भोजन प्रसाद की व्यवस्था की गई। कथा के दौरान रोजाना 5 हजार भक्तों ने पंगत प्रसादी ग्रहण की। आयोजन में पहले दिन 10 
फरवरी को हेमादी श्रवण प्रायश्चित हवन, दशविध स्नान, मण्डप रचना शुद्धिकरण से शुरू हुए। 11 फरवरी को गणेश पूजन, स्वस्ति 
पुण्याहवाचन, मंडप प्रवेश, वर्णार्चन-मंडपादी, आवाहित स्थापित देवता पूजन हुआ। 12 फरवरी को शिव महापूजन, सहस्त्रार्चन, पंच 
वक्र पूजन स्थापित देवता पूजन, मंडप देवता पूजन किया गया। इसके बाद 13 फरवरी को अग्नि स्थापन गणेश महापूजन, सहस्त्र 
मोदकार्पण, ग्रह होम श्री ललिता सहस्त्रार्चन, श्री ललिता सहस्त्र होम किया गया। 14 फरवरी वसंत पंचमी को महारुद्र प्रारम्भ किया 
गया, मां सरस्वती की पूजन शोभा यात्रा निकाली गई और गंगा कलश यात्रा की गई।  

मंदिर से चोरी हुई 
400 साल पुरानी मां 
चामुंडा की प्राचीन 
मूर्ति बरामद
हिलव्यू समाचार
जोधपुर। शहर में चौथी शताब्दी में 
स्थापित मां चामुंडा के प्राचीनतम 
मंदिर से गुप्त नवरात्रि के दौरान 
कुछ और सामाजिक तत्वों ने माता 
की प्रतिमा चोरी कर ली थी। इस 
वारदात के बाद राजपूत, माली 
सहित अन्य 36 समाज के लोगों 
में भारी आक्रोश देखने को मिला। 

पुलिस की समझाइश के बाद 
लोगों का गुस्सा  शांत हुआ। यह 
मामला लोगों की आस्था से जुड़ा 
होने और सांप्रदायिक सौहार्द को 
बिगाड़ने की संभावना को देखते 
हुए पुलिस ने त्वरित कार्रवाई शुरू 
की और 70 घंटे के बीत आरोपियों 
को पकड़ लिया।400 साल पुरानी 
चामुंडा माता की प्रतिमा पुलिस ने 
बरामद कर ली है।

 ये मूर्ति 200 किलोमीटर दूर 
राजसमंद जिले के गोविदगढ़ के 
गुगली गांव में मिली। इस मूर्ति 
को मंदिर से चोरी करने का पूरा 
प्लान गुगली गांव के तांत्रिक पति-
पत्नी ने मिलकर बनाया था। इसके 
लिए गांव में सभा की गई और 
कहा गया-माता जी का आदेश हो 
गया है। मूर्ति चोरी करने से पहले 
मंदिर में दो घंटे तक तंत्र विद्या भी 
की गई। मामला तीन दिन पहले 
शनिवार का है। मंडोर थाना क्षेत्र 
के मंडोर गार्डन के पीछे नागदड़ियों 
की पहाड़ी पर चामुंडा माता का ये 
मंदिर है।  रविवार सुबह जब पुजारी 
और स्थानीय लोग दर्शन के लिए 
पहुंचे तो वहां माता जी की प्रतिमा 
गायब थी।

शहीद स्मारक पर धरना दे रहे राजीव गाँधी युवा मित्रों की माँग

सरकार चाहो तो योजना का नाम बदल  
दो, पर हमारा रोजगार मत छीनो

शालिनी श्रीवास्तव
जयपुर (हिलव्यू समाचार)। 
बिल्डर कमल आसुदानी के 
लगभग 5-6 प्रोजेक्ट आदर्शनगर 
जोन में बिना निगम अनुमति के 
बीवी बच्चों व अन्य व्यक्तियों 
को पार्टनर बनाकर उनके नाम 
से संचालित हैं जिसमें यह माता 
वैष्णव के भंडारे करते नज़र 
आने वाले धार्मिक व्यक्ति होने 
का दम भी भरते हैं।

प्लॉट न. 759 मामा 
होटल के पास जवाहरनगर, 
फ्रंटियर कॉलोनी में प्लॉट न. 
222,फ्रंटियर कॉलोनी में प्लॉट 
न.228,फ्रंटियर कॉलोनी में ही 
294,आदर्शनगर में प्लॉट नंबर 
382 और आगामी प्रोजेक्ट सिंधी 
कॉलोनी प्लॉट नंबर 87 है।

आदर्शनगर जोन में लगातार 
इस तरह लगभग 300 अवैध 
निर्माण और सड़क अतिक्रमण 
का ग्राफ़ तेज़ी से बढ़ गया 
है।अपने बीवी बच्चों के नाम 
से अलग-अलग 5-6 प्रोजेक्ट 
अवैध रूप से बिल्डर्स संचालित 
कर रहे हैं और आदर्शनगर जोन 
नगर निगम की मिलीभगत और 

साँठगाँठ इनके हौसले बुलंद कर 
रही है। 

बिना निगम अनुमति,ज़ीरो 
सेटबैक, बिना प्लॉट पुनर्गठन, 
बिना भूमि रूपांतरण,आवासीय 
प्लॉट में बहुमंज़िला इमारतें नगर 
निगम हैरीटेज के मुँह पर राजस्व 
चोरी का तमाचा ही है। अनुमति 
है तो मौके पर स्थिति बिल्कुल 
विपरीत मिलेगी। विनोद पारवानी 
इसमें माहिर है। झूठी अनुमति 
लेकर निर्माण बिल्कुल अवैध 
करता है और निगम को जेब में 
रखने का दावा करता है।

बड़े शर्म की बात है कि 
उपायुक्त,आरओ,एईएन,जेईएन 
नगर निगम जोन के पूरे अधिकारी 
कर्मचारी घोड़े बेचकर नहीं 
अपना ईमान बेचकर सो गए हैं। 
आटे में नमक जितना भ्रष्टाचार 
बर्दाश्त हो सकता है लेकिन 
यहाँ तो थाल में नमक ही नमक 
परोस रहे हैं आदर्शनगर जोन के 
अधिकारी और कर्मचारी?

एक एक बिल्डर 5-5 
,6-6 अवैध निर्माण कर रहा 
है और आदर्शनगर जोन उससे 
पैसा ऐंठकर,मिलीभगत करके 

साँठगाँठ करके उसे नसीहत देता 
है कि आयुक्त मुख्यालय पर 
ऊपर से फोन करवा दो वरना 
हिलव्यू समाचार की ख़बरों के 
आधार पर हमें कार्यवाही करनी 
पड़ेगी।

निगम ख़बरों के दबाव 
में आकर नोटिस दे देते हैं 
मगर कार्यवाही नहीं करते। 
बिल्डर्स को और ख़ुद को 
बचाने  गलियाँ निकालते नज़र 
आते हैं आदर्शनगर जोन के 
उपायुक्त,आरओ,एईएन,जेईएन 
और कर्मचारी?

सबसे बड़ी बात आदर्शनगर 
जोन के अधिकारी कर्मचारी इन 
बिल्डर्स,अवैध निर्माणकर्ता, 
अतिक्रमणकारियों के साथ चाय 
के स्टालों, ढाबों और तो और 
कार्यालयो में चाय नाश्ता,लंच 
डिनर करते नज़र आते हैं। ये 
अवैध झूठी रिश्तेदारी राजस्व 
को कितना चूना लगा रही है यह 
बताने की आवश्यकता नहीं। 
जिसका जल्द मय वीडियो और 
फ़ोटो के साथ ख़ुलासा करेगा 
हिलव्यू समाचार।

शालिनी श्रीवास्तव/ 
कुलदीप गुप्ता

जयपुर (हिलव्यू समाचार)। 
मालवीय नगर जोन निगम ग्रेटर 
व आदर्शनगर जोन नगर निगम 
हैरीटेज में अवैध निर्माणों और 
अतिक्रमण की जैसे होड़ मची हुई 
है। अवैध निर्माणकर्ता बिल्डर्स 
बिल्डिंग बायलॉज का लगातार 
उल्लंघन कर रहे हैं। बिना निगम 
अनुमति निर्माण, ज़ीरो सेटबैक 
और बिना भू रूपांतरण, बिना 
नक़्शे,लेआउट प्लान के अवैध 
निर्माण ज़ोरों पर हैं।

राजस्व की चोरी तो है ही 
इनकमटैक्स को भी जमकर चूना 
लगा रहे हैं बिल्डर्स। कई बिल्डर्स 
खाईवाल और बुकी भी हैं। 
ऑनलाइन सट्टा बाज़ार में लिप्त ये 
बिल्डर्स काले धन की कमाई को 
बिल्डिंग निर्माणों में लगा रहे हैं ऐसे 
में अवैध निर्माण और अतिक्रमण 
को लगातार बल मिल रहा है।

इन अवैध निर्माणों,सड़क 
अतिक्रमणों, सरकारी भूमि पर 
हुए अतिक्रमणों और बिल्डिंग 

बायलॉज के उल्लंघन को लेकर 
मुख्यमंत्री भजनलाल,मुख्य 
सचिव सुधांशु पंत से लेकर 
आयुक्त व मेयर नगर निगम 
ग्रेटर व हैरीटेज सहित सम्बन्धित 
जोनों के उपायुक्तों को हिलव्यू 
समाचार ने लिखित मय सूची 
शिकायतें दर्ज की हैं और प्रकाशित 
ख़बरों व चैनल के माध्यम से 
भी शासन प्रशासन को चेताया 
है कि राजस्व,इनकमटैक्स और 
GST का कितना बड़ा नुक़सान 
इन अवैध निर्माणों से हो रहा है 
सरकारी ख़ज़ाने को। 

इस पर कार्यवाही का प्रथम  
चरण पूर्ण हो गया है और 
आदर्शनगर जोन में लगभग 18 
नोटिस और 10-12 सीजर की 
कार्यवाही पूरी कर दी गयी है इसी 
के साथ मालवीयनगर जोन ने 35 
अवैध निर्माणों को नोटिस जारी 

कर दिए हैं समयावधि पूरी होते 
ही सीजर की कार्यवाही शुरू हो 
जाएगी।

आदर्शनगर जोन में सिंधी 
कॉलोनी C-17 जो आवासीय 
प्लॉट पर अवैध शो-रूम और 
फ्लैट्स बना रहा था। प्लॉट न. 
A21  व A-23 अवैध दुकानें 
बना रहा था और 698 अवैध 
निर्माण कर रहा था उन्हें सीज कर 
दिया गया है। और प्लॉट न.694 
भगत किराना व 693 को नोटिस 
जारी कर दिए गए हैं। बाकी 
अवैध निर्माणों व अतिक्रमणों 
पर भी नोटिस जारी कर दिए गए 
हैं। नोटिस समय सीमा समाप्त 
होने पर सीजर की कार्यवाही की 
जाएगी और निर्माण स्वीकृति राशि 
जमा करने व अवैध निर्माण हटाने  
व दुरुस्त करने के बाद ही निर्माण 
किया जा सकेगा।

हिलव्यू समाचार की ख़बर का असर

मालवीयनगर व आदर्शनगर जोन के अवैध 
निर्माणों व अतिक्रमणों की अब ख़ैर नहीं

दोनों निगम दे रहे नोटिस,कर रहे सीजर और अब होगी ध्वस्तीकरण की कार्यवाही
मालवीयनगर और आदर्शनगर  

जोन में 400-500 अवैध निर्माण और 
अतिक्रमण हैं वर्तमान में संचालित

एक ही बिल्डर के 5-6 अवैध 
निर्माण और आदर्शनगर जोन 

निगम हैरीटेज नींद में?
राजस्व इनकमटैक्स और GST की चोरी कर रहे बिल्डर्स

759, मामा की होटल, 
जवाहरनगर, जयपुर

228,फ्रंटि यर कॉलोनी, आदर्शनगर

294, आदर्शनगर

222 फ्रंटि यर कॉलोनी,  
आदर्शनगर

382,बीस दकुान  
आदर्शनगर

बिना निगम अनुमति,ज़ीरो 
सेटबैक, बिना प्लॉट 
पुनर्गठन, बिना भूमि 
रूपांतरण,आवासीय 
प्लॉट में बहुमंज़िला 
इमारतें नगर निगम 
हैरीटेज के मुँह पर राजस्व 
चोरी का बिल्डरों द्वारा 
झन्नाटेदार तमाचा। अगर 
निगम अनुमति बिल्डर्स 
दिखाते हैं तो मौक़े पर 
स्थिति व स्वीकृति में रात-
दिन का होता है जिसे 
निगम के भ्रष्ट अधिकारी 
कर्मचारी और बिल्डर्स 
छुपाते भी हैं

मूक बधिर बच्चों ने चित्रात्मक 
अभिव्यक्ति द्वारा दिखायी प्रतिभा
हिलव्यू समाचार
जयपुर। बुधवार दिनांक 14 
फरवरी को बसन्त पंचमी के 
पर्व पर संस्था कला मंज़र 
ने राजकीय आनंदी लाल 
मूक बधिर उ.मा.विद्यालय, 
जयपुर में बसन्त उत्सव 
का आयोजन किया।जिसमें 
वहाँ के मूक बधिर बच्चों के 
साथ सरस्वती पूजन व लड्डू 
वितरण के साथ बालिकाओं 
का नृत्य व सभी विद्यार्थियों 
की चित्रकला प्रतियोगिता का 
आयोजन भी किया गया। 

संस्था की सचिव मीनाक्षी 
माथुर ने बताया कि आयोजन 
की अध्यक्षता वरिष्ठ समाजसेवी 
पूजा उपाध्याय , मुख्य अतिथि 
नृत्य गुरु उषा श्री व अति विशिष्ट 
अतिथि के रूप में सुप्रसिद्ध 
पार्श्व गायक रविन्द्र उपाध्याय व 
विशिष्ट अतिथि के रूप में रेशमा 
खान और अमृता मौर्य आयोजन 
में उपस्थित रहे। चित्रकला 

प्रतियोगिता के निर्णायक मंडल 
में वरिष्ठ चित्रकार अजय गर्ग , 
नीलू कंवरिया व प्रतिमा पटनायक 
शामिल थे।रवीन्द्र उपाध्याय 
के साथ सभी बच्चों ने जमकर 
आनंद उठाया।

संस्था की अध्यक्ष शोभा 
सक्सेना ने सभी अतिथियों का 
स्वागत किया व बताया कि 

संस्था का मुख्य उद्देश्य 
विभिन्न विद्यालयों में बच्चों 
के बीच सांस्कृतिक आयोजन 
व प्रतियोगिताएं करवा कर 
उभरती हुई प्रतिभाओं की 
खोज करना है।

आयोजन में मुकेश माथुर, 
डॉ अलका राव, रेणु वशिष्ठ, 
आलोक शर्मा, सीमा कावन्त, 
उमा गौतम व स्कूल का 
समस्त स्टाफ व अभिभावक 
भी उपस्थित रहे।चित्रकला 
प्रतियोगिता को दो वर्गों में 
बांटा गया जिसमें कुल 80 
बच्चों ने भाग लिया जिनमें 

प्रथम स्थान पर क्रमशः देवेन 
सोनी और वृत्ति अग्रवाल द्वितीय 
स्थान पर प्रियंका शाह व फरहान 
खान तृतीय स्थान पर वासुदेव व 
विशाल सिंह रहे प्रथम व द्वितीय 
सांत्वना के दो - दो पुरस्कार भी 
दिए गए। विजेता प्रतिभागियों के 
साथ विशेष वर्कशॉप लगाने का 
निर्णय भी लिया गया है।

भजन राज में भी ईमानदार 
अधिकारी और कर्मचारी 
क्यों हैं राजधानी से दरू

डीएलबी के भ्रष्ट अधिकारियों की झूठी शिकायतों पर 
ईमानदार अफसर और कर्मचारियों पर गिर रही गाज़

हिलव्यू समाचार
जयपुर। प्रशासनिक व 
निकाय स्तर तक की मंत्रियों 
और विधायकों की डिज़ायर  
प्रशासनिक कार्यालयों में जाकर 
टाइपिंग में जानबूझकर  त्रुटि 
कर बदली जा रही हैं।

भ्रष्टाचार का इतना बड़ा 
खेल भजन सरकार की नाक के 
नीचे कैसे सम्भव है जो सरकार 
ज़ीरो टॉलरेंस भ्रष्टाचार की नीति 
पर लगातार काम कर रही है।

डीएलबी व सचिवालय की 
भ्रष्ट गैंग को अब भजन सरकार 
को विदाई देनी होगी जो पूर्व 
यूडीएच मंत्री शांति धारीवाल 
और पूर्व डीएलबी डायरेक्टर 
हृदेश शर्मा से प्रभावित और 
उनके द्वारा आज भी सन्चालित 
है। भजन सरकार को भी अपनी 
स्वच्छ छवि को  दाग़दार छवि 
से अगर बचाना है तो डीएलबी 
और सचिवालय में  3 से 5 
साल के मध्य टिके अधिकारियों 

व कर्मचारियों को दूर दराज़ 
भेजना ही होगा।पूर्व मुख्य 
सचिव उषा शर्मा ने आदेश भी 
जारी किए थे कि अब 3 साल 
से ज़्यादा कोई भी अधिकारी 
व कर्मचारी किसी विभाग में 
नहीं टिक सकेगा लेकिन आज 
भी कई भ्रष्ट अधिकारियों व 
कर्मचारियों की गैंग इन मुख्य 
विभागों में मौजूद है जो लगातार 
प्रशासनिक ताकत को कमज़ोर 

कर रही है और वर्तमान सरकार 
की छवि को लगातार धूमिल 
कर रही है। स्थानांतरण सूची 
में फर्जीवाड़ा लगातार हो रहा है 
ऐसे में भजन सरकार को आँख, 
नाक और कान खोलकर सख़्ती 
बरतने की आवश्यकता है और 
भ्रष्ट अधिकारियों, कर्मचारियों 
और यहाँ तक कि भ्रष्ट भाजपा 
नेताओं पर नकेल कसने की 
आवश्यकता है।

लगातार जारी होती प्रशासनिक स्थानांतरण 
सूचियों में भ्रष्ट अधिकारियों की डिज़ायर 
विधायकों और मंत्रियों से भी ज़्यादा मान्य 
हो रही है क्योंकि डीएलबी में बैठी हैं पूर्व 
यूडीएच भ्रष्ट मंत्री शांति धारीवाल और भ्रष्ट 
प्रमोटी आईएएस अधिकारी पूर्व डीएलबी 
डायरेक्टर हृदेश शर्मा की फ़र्ज़ी गैंग जो कर 
रही है सचिवालय से लेकर डीएलबी की जारी 
सूचियों में फेरबदल और फर्ज़ीवाड़ा

ग्राम लोरड़ी के राउमावि में हुआ माँ शारदे प्राण 
प्रतिष्ठा व वार्षिकोत्सव का भव्य कार्यक्रम

उपमुख्यमंत्री प्रेमचंद बैरवा ने की 
शिरक़त और युवाओ ंको दिये 
शिक्षा के महत्व के मूलमंत्र

कुलदीप गुप्ता
जयपुर (हिलव्यू समाचार)। 
दूदू जिले के मौजमाबाद उपखंड 
क्षेत्र के लोहड़ी गांव स्थित राजकीय 
उच्च माध्यमिक विद्यालय में गत 
शुक्रवार को आयोजित मां शारदे 
प्राण प्रतिष्ठा व  वार्षिक उत्सव  
कार्यक्रम में उपमुख्यमंत्री डॉ 
प्रेमचंद बैरवा ने मुख्य अतिथि के 
रूप में शिरकत की। इस दौरान 
विद्यालय में माँ सरस्वती की प्राण 
प्रतिष्ठा व विद्यालय में शिक्षकों के 
सहयोग से बनाए गए मंच का भी 
उपमुख्यमंत्री बैरवा ने लोकार्पण 
किया। बैरवा ने अपने सम्बोधन में 
कहा कि शिक्षा ही एक ऐसा ज़रिया 
है जिसके माध्यम से  बच्चे अपने 
समाज परिवार को देश को विकास 
के रास्ते पर एक नई पहचान दिला 
सकते हैं।

कार्यक्रम को संबोधित करते 
हुए बैरवा ने कहा कि नया 
राजस्थान सुदृढ़ इंफ्रास्ट्रक्चर के 
साथ ही शिक्षा के आधुनिकरण 
की दिशा में निरंतर आगे बढ़ रहा 
है। राजकीय माध्यमिक विद्यालय 
लोरड़ी  के पास विद्यालय से पास 
आउट स्टूडेंट्स और सरकारी सेवा 
में कार्यरत युवाओं ने मिसाल पेश 

कर विद्यालय में सरस्वती मूर्ति 
स्थापना व सार्वजनिक मंच का 
विद्यालय के प्रिंसिपल व स्टाफ 
के साथ मिलकर जनसहयोग से 
निर्माण करवाया।

सरकारी सेवा में कार्यरत 
युवाओं ने आर्थिक सहयोग 
जुटाकर विद्यालय में खेल मैदान 
और सजावट का कार्य भी किया।

कार्यक्रम में जयपुर जिला 
प्रमुख राम चौपड़ा, प्रधान प्रेम देवी 
जाट,भाजपा मंडल अध्यक्ष बिरधी 
चंद अहलावत, जिला परिषद 
सदस्य रामरतन नासना,प्रिंसिपल 
राकेश कुमार सक्सेना, व्याख्याता 
राम अवतार प्रजापत,ओम 
श्री राठौर,गजेंद्र सिंह जाखड़, 
एडवोकेट मांगीलाल चौधरी, 
कमलेंद्र सिंह जाखड़ बद्री नारायण 
करवाल, विजय रियाड़, शक्ति 
सिंह रियाड़, सरोज चौधरी,ममता 
चौधरी, माया गुप्ता,संजू चौधरी, 
अशोक कुमार,सूरज करण 
बैरवा,रामस्वरूप जाट,गणेश 
नारायण शर्मा,कविता शर्मा संजय 
मीणा, पंचायत समिति सदस्य 
रामफुल देवी, ग्राम पंचायत सरपंच 
सुमनकंवर राजावत,हनुमान मोर 
सहित कई ग्रामीण मौजूद रहे।

जिला स्तरीय विकसित भारत संकल्प यात्रा संवाद कार्यक्रम 

विकसित राजस्थान के लिए सकारात्मक सोच के साथ बढ़ना है आगे
हिलव्यू समाचार
जयपुर। जिला स्तरीय विकसित 
भारत संकल्प यात्रा संवाद 
कार्यक्रम शुक्रवार को राजकीय 
सरदार उच्च माध्यमिक विद्यालय 
कोटपूतली में उद्योग मंत्री कर्नल 
राज्यवर्धन राठौड़ के मुख्य 
आतिथ्य में आयोजित हुआ। 

कार्यक्रम में आमजन, 
जनप्रतिनिधियों तथा अधिकारियों 
ने वीडियो कॉन्फ्रेंसिंग के माध्यम से 
प्रधानमंत्री नरेन्द्र मोदी का संवाद 
सुना। इस दौरान प्रधानमंत्री द्वारा 
राज्य के लिए विभिन्न योजनाओं 

का लोकार्पण किया गया। मंत्री 
कर्नल राज्यवर्धन राठौड़ ने कहा 
कि प्रधानमंत्री नरेन्द्र मोदी देश 
के अंतिम पंक्ति में खड़े व्यक्ति 
को मुख्य धारा में जोड़ने के 
लिए कार्य कर रहें हैं। उन्होंने 
कहा की प्रधानमंत्री ने विश्व में 
देश का मान सम्मान बढ़ाया हैं। 
प्रधानमंत्री का लक्ष्य 2047 तक 
देश को विश्व के अग्रणी देशों में 
शामिल करना हैं। साथ ही कहा 
की प्रधानमंत्री की योजनाओं से 
सभी वर्गों के लोग लाभान्वित  
हुए हैं। 

उन्होंने कहा कि प्रधानमंत्री 
ने कोटपूतली जिले के लिए कई 
सौगातें दी हैं, जिसमें कोटपूतली 
में सड़कों का विस्तार, बानसूर 
तथा पुतली कट पर फ्लाईओवर 
का निर्माण, अंबाला से अलवर 
तक हाईवे का निर्माण, युवाओं 
के एलबीएस कॉलेज में इंडोर 
स्टेडियम का निर्माण करवाया गया 
है साथ ही उन्होंने सभा में उपस्थित 
लोगों से अपील की कि विकसित 
भारत तथा विकसित राजस्थान 
बनाने के लिए सकारात्मक सोच 
के साथ आगे बढ़ाना है।


